ԱՄՓՈՓԱԹԵՐԹ
«ԲՆԱՊԱՀՊԱՆԱԿԱՆ, ԳԻՏԱՀԵՏԱԶՈՏԱԿԱՆ, ԿՐԹԱԿԱՆ, ԱՌՈՂՋԱՊԱՀԱԿԱՆ ԵՎ ՎԵՐԱՐՏԱԴՐՈՒԹՅԱՆ ԿԱԶՄԱԿԵՐՊՄԱՆ ՆՊԱՏԱԿՆԵՐՈՎ ԿԵՆԴԱՆԱԿԱՆ ԱՇԽԱՐՀԻ ՕԲՅԵԿՏՆԵՐԻ ՕԳՏԱԳՈՐԾՄԱՆ ԿԱՐԳԸ ԵՎ ՊԱՅՄԱՆԱԳՐԵՐ ԿՆՔԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1.ԲՆԱՊԱՀՊԱՆՈՒԹՅԱՆ ԵՎ ԸՆԴԵՐՔԻ ՏԵՍՉԱԿԱՆ ՄԱՐՄԻՆ
	14.01.2025թ.

	
	   N 01/29.3/5/185

	Ի պատասխան Ձեր` 2025 թվականի հունվարի 08-ի թիվ №1/16.5/115 գրության` հայտնում եմ, որ Բնապահպանության և ընդերքի տեսչական մարմինը «Բնապահպանական, գիտահետազոտական, կրթական, առողջապահական և վերարտադրության կազմակերպման նպատակներով կենդանական աշխարհի օբյեկտների օգտագործման կարգը և պայմանագրեր կնքելու կարգը սահմանելու մասին» Կառավարության որոշման նախագծի վերաբերյալ առաջարկություններ և առարկություններ չունի։
	-






	2. ՀՀ ԷԿՈՆՈՄԻԿԱՅԻ ՆԱԽԱՐԱՐՈՒԹՅՈՒՆ
	15.01.2025 թ.

	
	N  09.4.17/682

	1.Նախագծի 1-ին կետի 2-րդ ենթակետում  «kam» բառը փոխարինել հայատառ շարվածքով,			
	Ընդունվել է


	2.Առաջին հավելվածի 3-րդ կետի 2-րդ ենթակետում «տեսակների» բառից հետո ավելացնել «առանձնյակների» բառը,		
	Ընդունվել է


	3․ Առաջին հավելվածի 7-րդ կետի 1-ին ենթակետում ավելացնել նոր՝ «զ» ենթակետ՝ հետևյալ խմբագրությամբ․ «զ․ օգտագործան նպատակը»,
	Ընդունվել է


	4․ Երրորդ հավելվածի 3-րդ կետի 2-րդ ենթակետում «տեսակների» բառից հետո ավելացնել «կենդանիների» բառը,
	Ընդունվել է


	5․ Երրորդ հավելվածի 7-րդ կետի 1-ին ենթակետում ավելացնել նոր՝ «զ» ենթակետ՝ հետևյալ խմբագրությամբ․ «զ․ օգտագործան նպատակը»։	
	Ընդունվել է 



	Միաժամանակ առաջարկվում է նախատեսել նաև գյուղատնտեսական կենդանիների և մշակաբույսերի վնասատուների դեմ կենսաբանական պայքարի կազմակերպման նպատակով կենդանական աշխարհի օբյեկտների օգտագործման վերաբերյալ դրույթ, քանի որ վայրի կենդանական որոշ տեսակներ հանդիսանում են գյուղատնտեսական կենդանիների և բույսերի մի շարք վնասատուների բնական թշնամիներ և այդ տեսակների առանձնյակները կարող են օգտագործվել կենսաբանական պայքարի նպատակով։
	Ընդունվել է մասամբ
Սույն կարգը կանոնակարգում է բնապահպանական, գիտահետազոտական, կրթական, առողջապահական և վերարտադրության կազմակերպման նպատակներով կենդանական աշխարհի օբյեկտների օգտագործման տեսակները:
Առաջարկը կընդունվի Կառավարության 2023 թվականի հուլիսի 27-ի «Գյուղատնտեսական և արդյունագործական  նպատակներով կենդանական աշխարհի օբյեկտների օգտագործման և օգտագործման պայմանագրեր կնքելու կարգը սահմանելու մասին» N1276-Ն որոշմամբ հաստատված կարգում համապատասխան փոփոխություններ կատարելու դեպքում:

	3. ՀՀ ԳԱԱ ԿԵՆԴԱՆԱԲԱՆՈՒԹՅԱՆ ԵՎ ՀԻԴՐՈԼՈԳԻԱՅԻ ԳԻՏԱԿԱՆ ԿԵՆՏՐՈՆ
	15.01.2025 թ.

	
	N 2459-7

	1. Նախագծի Հավելված 1-ի 2-րդ կետում «գիտահեն գործունեություն» և որպես նպատակ նշված «խոցելիության և անհետացման ռիսկերի գնահատումը» գիտահետազոտական նպատակով օգտագործում է, առավել ևս հաշվի առնելով Հավելված 1-ի 3-րդ կետի 1-ին ենթակետի «օգտագործման տեսակների» ձևակերպումը՝ «1) օգտագործում էկոհամակարգի ընդհանուր վիճակի և կայունության գնահատման նպատակով՝ հազվագյուտ, վտանգված կամ անհետացման եզրին գտնվող, տվյալ էկոհամակարգի համար ցուցիչ (ինդիկատոր) տեսակի օգտագործում մշտադիտարկման (մոնիթորինգի) և ուսումնասիրությունների նպատակով,», որը ըստ 4-րդ կետի «վճարովի է»: Հաշվի առնելով վերը նշվածը՝ առաջարկում ենք Հավելված 1-ի 2-րդ կետը ձևակերպել «Կենդանական աշխարհի մասին» ՀՀ օրենքի 1-ին հոդվածի՝ օրենքում օգտագործվող հիմնական հասկացություններին համապատասխան - «վտանգված, հազվագյուտ կամ կենդանական աշխարհի առանձին տեսակների պահպանության, քանակի ավելացման, վերարտադրության կազմակերպման (բացառությամբ որսորդական տնտեսությունների) և այլ միջոցառումների (էկոհամակարգերի վերականգնման) իրականացման միջոցով դրանց օգտագործումը վայրի բնություն բաց թողնելու կամ վերաբնակեցնելու նպատակով»:
	Ընդունվել է


	2. Հավելված 1-ի 5-րդ և 6-րդ կետերը խմբագրման կարիք ունեն՝ հաշվի առնելով 5-րդ կետում «Լիազորված մարմնի կողմից» նշված բառերը և «2024 թվականի ապրիլի 3-ի N113-Ն հրամանով սահմանված» հղումը:
	Ընդունվել է 


	3. Հավելված 1-ի 7-րդ կետի 2-րդ ենթակետի՝ «ա․ սույն կարգի 5-րդ կետով նշված թույլտվության պատճենը,» պահանջը պետք է հանել, քանի որ եթե այն ֆիզիկական կամ իրավաբանական անձինք, ովքեր արդեն ունեն 2024 թվականի ապրիլի 3-ի N113- Ն հրամանով սահմանված կարգով տրամադրված վայրի կենդանիների՝ ազատ պայմաններում վերաբնակեցման թույլտվությունը, անիմաստ և տարօրինակ է դառնում բնապահպանական նպատակով կենդանական աշխարհի օբյեկտների օգտագործման համար լիազորված մարմնի հետ կնքված պայմանագիրը: 2024 թվականի ապրիլի 3-ի «Վայրի կենդանիների՝ ազատ պայմաններում վերաբնակեցման թույլտվության տրամադրման սահմանման մասին» N113-Ն հրամանի հավելվածով սահմանված կարգի 7-րդ կետի 3-րդ ենթակետի համաձայն՝ ֆիզիկական, իրավաբանական անձինք և անհատ ձեռնարկատերերը վերաբնակեցման թույլտվություն ստանալու համար հայտին կից Լիազորված մարմին են ներկայացնում «բնապահպանական նպատակով կենդանական աշխարհի օբյեկտների օգտագործման մասին Լիազորված մարմնի հետ կնքած պայմանագրի պատճենը», իսկ 4-րդ ենթակետով պահանջվում է «Լիազորված մարմնի կողմից տրամադրված անազատ և կիսաազատ պայմաններում պահվող վայրի կենդանիների, այդ թվում՝ Հայաստանի Հանրապետության կենդանիների Կարմիր գրքում գրանցված կենդանիներ պահելու թույլտվության պատճենը:»: Այսինքն, ստացվում է հակառակը, վերաբնակեցման թույլտվություն ստանալու համար պետք է ներկայացվի բնապահպանական նպատակով կենդանական աշխարհի օբյեկտների օգտագործման մասին Լիազորված մարմնի հետ կնքած պայմանագրի պատճենը:

4. Հավելված 2-ի 2-րդ ենթակետում «Գիտահետազոտական» բառից հետո առաջարկում ենք ավելացնել «և կրթական» բառերը, ինչպես նաև ուղղել պարբերության վերջին բառը: 
	Ընդունվել է


























Ընդունվել է



	5. Հավելված 2-ի 4-րդ կետը առաջարկում ենք ձևակերպել հետևյալ կերպ. «Գիտահետազոտական, կրթական նպատակներով կենդանական աշխարհի ուսումնասիրությունն իրականացնում են «Կենդանական աշխարհի մասին» օրենքի 11-րդ հոդվածով սահմանված սուբյեկտները։»
	Ընդունվել է


	6. Հավելված 2-ի 5-րդ կետը առաջարկում ենք խմբագրել, քանի որ «բացառությամբ պետական բյուջեով նախատեսված միջոցառումների։» արտահայտությունը պարզաբանման կարիք ունի: Կան բազմաթիվ միջազգային դրամաշնոհային ծրագրեր, որոնց շրջանակներում ներկայումս էլ իրականացվում են կենդանական աշխարհի օբյեկտների ուսւմնասիրություններ, որոնք պետական բյուջեով նախատեսված չեն:
	Ընդունվել է


	7. Հավելված 2-ի 6-րդ կետի 2-րդ ենթակետի ա. կետում «անձանց հետ» բառերից հետո ավելացնել «կնքած» բառը: 
	Ընդունվել է


	8. Հավելված 3-ի 3-րդ կետի 1-ին ենթակետի օգտագործման տեսակը, ըստ էության, «կենսաբժշկական հետազոտություններ իրականացնելու» կենդանական աշխարհի օբյեկտների գիտահետազոտական օգտագործման տեսակ է, որը փաստորեն վճարովի է և անընդունելի: Նույն դիտողությունը վերաբերում է նաև Հավելված 3-ի 3- րդ կետի 2-րդ ենթակետի ձևակերպմանը:
	Ընդունվել է


	9. Հավելված 3-ի 6-րդ կետը առաջարկում ենք խմբագրել, քանի որ «բացառությամբ պետական բյուջեով նախատեսված միջոցառումների։» արտահայտությունը պարզաբանման կարիք ունի: Կան բազմաթիվ միջազգային դրամաշնոհային ծրագրեր, որոնց շրջանակներում ներկայումս էլ իրականացվում են կենդանական աշխարհի օբյեկտների հետազոտություններ, որոնք պետական բյուջեով նախատեսված չեն:
	Ընդունվել է


	10. Հավելված 4-ի 2-րդ կետից առաջարկվում է «բնական միջավայրից վերցված» բառերը հանել, քանի որ վերարտադրության կազմակերպման նպատակով վայրի կենդանիներ կարող են ձեռք բերվել նաև կենդանիների բուծարաններից /պիտոմնիկներ/: 
	 Չի ընդունվել է
Համաձայն «Կենդանական աշխարհի մասին»  օրենքի
կենդանական աշխարհի օբյեկտների օգտագործումը վայրի բնությունից վերցնելն է և սույն կարգով կարգավորվում է այդ իրավահարաբերությունները:

	11. Հավելված 4-ի 5-րդ կետում նշված է, որ «Վերարտադրության կազմակերպման նպատակով կենդանական աշխարհի օբյեկտներ օգտագործողներ են հանդիսանում» «որսորդական տնտեսություն վարելու իրավունք ունեցող» ֆիզիկական կամ իրավաբանական անձինք, որը ըստ էության տարբեր խնդիրներ կարող է առաջացնել, քանի որ կարող են լինել տնտեսություններ, որոնք ընդամենը զբաղվում են կենդանիների բուծմամբ և վերարտադրության կազմակերպմամբ ցանկություն էլ չունեն որսորդական տնտեսության վարման իրավունք ստանալ. այն բարդ և ծախսատար գործունեություն է:
	Չի ընդունվել
«Կենդանական աշխարհի մասին»  օրենքում հստակ սահմանված է վերարտադրության նպատակները



	12. Հավելված 4-ի 5-րդ կետում նշված «Որսի և որսորդական տնտեսության վարման մասին» օրենքով սահմանված կարգով ստացած որսորդական տնտեսություն վարելու իրավունք ունեցող օգտատերն՝ համաձայն նշված օրենքի հոդված 13-ի, իրականացնում է որսորդական տնտեսության վարումը, որը ներառում է նաև հետևյալ գործառույթը. «որսի կենդանիների պահպանությունը, պաշտպանությունը, վերարտադրությունն ու կայուն օգտագործումը.»: Իսկ համաձայն հոդված 12-ի «Որսորդական տնտեսություն վարելու իրավունք տրվում է որսորդական տնտեսություն կազմակերպելու համար մրցույթում հաղթող ճանաչված և հողօգտագործման պայմանագիր կնքած ֆիզիկական կամ իրավաբանական անձին, որը սույն օրենքով սահմանված կարգով լիազորված մարմնի հետ կնքել է որսի ռեսուրսի օգտագործման պայմանագիր:» Վերը նշվածը լրացուցիչ խնդիրներ է առաջացնելու վերարտադրության նպատակով կենդանական աշխարհի օբյեկտների օգտագործման թույտվությունների տրամադրման և պայմանագրերի կնքման ընթացքում: 
	Չի ընդունվել
«Կենդանական աշխարհի մասին»  օրենքում հստակ սահմանված է վերարտադրության նպատակները


	13. Հավելված 4-ի 7-րդ կետի 2-րդ ենթակետի բ. կետով պահանջվում է Հայտին կից ներկայացնել «Լիազորված մարմնի կողմից Հայաստանի Հանրապետության շրջակա միջավայրի նախարարի 2023 թվականի մարտի 27-ի N 111-Ն հրամանով սահմանված կարգով տրամադրված անազատ և կիսաազատ պայմաններում պահվող վայրի կենդանիների, այդ թվում՝ Հայաստանի Հանրապետության կենդանիների Կարմիր գրքում գրանցված կենդանիներ պահելու թույլտվությունը:» Նշված թույլտվության առկայության դեպքում՝ «անազատ և կիսաազատ պայմաններում պահվող վայրի կենդանիներ պահելու թույլտվություն», հարց է առաջանում՝ ինչ լրացուցիչ թույտվության մասին է խոսք գնում, երբ նշված կենդանիները կարող են տրամադրվել նաև որսորդական տնտեսություններին:
 Հաշվի առնելով վերը նշված առաջարկություններն ու դիտողությունները՝ նպատակահարմար ենք գտնում վերանայել ներկայացված կառավարության որոշման նախագիծը:
	Չի ընդունվել
Լրացուցիչ թույլտվության անհրաժեշտությունը բացակայում է, քանի որ անազատ և կիսաազատ պայմաններում պահվող վայրի կենդանիների այդ թվում՝ Հայաստանի Հանրապետության կենդանիների Կարմիր գրքում գրանցված կենդանիների վերարտադրությունը որսորդական տնտեսությունում կազմակերպելու համար
ենթադրում է նշված կենդանիների պահելու թույլտվության պատճեն  


	4.ԵՐԵՎԱՆԻ ՊԵՏԱԿԱՆ ՀԱՄԱԼՍԱՐԱՆ
	17.01.2025 թ.

	
	N 01/82

	ԵՊՀ կենսաբանության ֆակուլտետի կենդանաբանության ամբիոնն ունի հետնյալ առաջարկություններն ու դիտողությունները ներկայացված նախագծի վերաբերյալ:
1.Ներկայացված նախագծի կարգում գրված է Կենդանական աշխարհի օբյեկտների օգտագործման կարգ, սակայան հստակեցում չկա Կարմիր գրքում ընդգրկված կենդանիների համար: Հայտնի է, որ Կարմիր գրքում ընդգրկած կենդանիների օգտագործման համար առկա է հատուկ Կարգ («03» հուլիսի 2024 թ. N 259-Ն), սակայն լավ կլինի ներկայացված նախագծի սկզբնամասում փակագծերում նշվի «բացառությամբ Կարմիր գրքում գրանցված կենդանիները» արտահայտությունը:
	


Չի ընդունվել է
Անհրաժեշտություն չկա, քանի որ Հայաստանի Հանրապետության կենդանիների Կարմիր գրքում գրանցված վայրի կենդանիների օգտագործումը կարգավորվում է համաձայն շրջակա միջավայրի նախարարի  2024 թվականի հուլիսի 3-ի N 259-Ն հրամանով 


	2.Բնապահպանական նպատակով կենդանական աշխարհի օբյեկտների օգտագործման և օգտագործման մասին պայմանագրերի կնքման կարգում առկա է անհամապատասխանություն.
կարգի 5-րդ կետում նշվում է, որ Բնապահպանական նպատակով կենդանական աշխարհի օբյեկտներ օգտագործողներ են հանդիսանում ֆիզիկական կամ իրավաբանական անձինք, ովքեր ունեն Լիազորված մարմնի կողմից Հայաստանի Հանրապետության շրջակա միջավայրի նախարարի 2024թվականի ապրիլի 3-ի N113՜ Ն հրամանով սահմանված կարգով տրամադրվւսծ վայրի կենդանիների ագատ պայմաններում վերաբնակեցման թույլտվություն, սակայն ՀՀ շրջակա միջավայրի նախարարի 2024 թվականի ապրիլի 3֊ի N113-Ն հրամանով սահմանված կարգի վայրի կենդանիների' ազատ պայմաններում վերաբնակեցման թույլտվության տրամադրման սահմանման մասին թույլտվության տրամադրման ընթացակարգի 3-րդ կետով պահանջվում է ներկայացնել բնապահպանական նպատակով կենդանական աշխարհի օբյեկտների օգտագործման մասին Լիազորված մարմնի հետ կնքած պայմանագրի պատճեն:
հարկավոր է կարգավորել թույլտվություններն ըստ տրամաբանական հերթականության:

	Ընդունվել է


	3.Առողջապահական նպատակով կենդանական աշխարհի օբյեկտների օգտագործման և օգտագործման մասին պայմանագրերի կնքման համար Լիազորված մարմնին ներկայացվող փաստաթղթերի ցանկում ավելացնել 2 փաստաթուղթ
· Գիտական կազմակերպության կողմից տրված գիտական հիմնավորում նման հետզոտությունների և կենդանու քանակի վերաբերյալ:
· Կենդանիներին օգտագործելու նպատակով տվյալ կազմակերպության կամ ՀՀ- ում գործող որևէ Բիոէթիկայի կոմիտեի կողմից տրված թույլտվություն:
	



Ընդունվել է մասամբ


Չի ընդունվել
Քանի որ հայտնի կից ներկայացվում է առողջապահության բնագավառում գործունեություն իրականացնելու վերաբերյալ լիցենզիայի պատճենը

	5. ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ
ՆԱԽԱՐԱՐՈՒԹՅՈՒՆ

	20.01.2025 թ.

	
	ԴԽ/15.3/1783

	«Բնապահպանական, գիտահետազոտական, կրթական, առողջապահական և վերարտադրության կազմակերպման նպատակներով կենդանական աշխարհի օբյեկտների օգտագործման և օգտագործման մասին պայմանագրերի կնքման կարգը սահմանելու մասին» ՀՀ կառավարության որոշման նախագծի վերաբերյալ ՀՀ ՏԿԵ նախարարության իրավասության շրջանակներում առաջարկություններ չունենք:

	
-

	6. Խ. ԱԲՈՎՅԱՆԻ ԱՆՎԱՆ ՀԱՅԿԱԿԱՆ ՊԵՏԱԿԱՆ ՄԱՆԿԱՎԱՐԺԱԿԱՆ ՀԱՄԱԼՍԱՐԱՆ
	16.02.2025 թ.

	
	N 22/08.1.6-286

	««Բնապահպանական, գիտահետազոտական, կրթական, առողջապահական և վերարտադրության կազմակերպման նպատակներով կենդանական աշխարհի օբյեկտների օգտագործման կարգը և պայմանագրեր կնքելու կարգը սահմանելու մասին» <Հ կառավարության որոշման նախագծի վերաբերյալ ներկայացնում ենք մեր դիտողությունները և առաջարկությունները.
1.«Բնապահպանական, գիտահետազոտական, կրթական, առողջապահական և վերարտադրության կազմակերպման նպատակներով կենդանական աշխարհի օբյեկտների օգտագործման կարգը և պայմանագրեր կնքելու կարգը սահմանելու մասին» ՀՀ կառավարության որոշման նախագծի (այսուհետ Կարգ) հավելված 1֊ի 2-րդ կետը առաջարկում ենք վերաշարադրել հետևյալ խմբագրությամբ. «Բնապահպանական նպատակներով կենդանական աշխարհի օբյեկտների օգտագործումը գիտահեն գործունեություն է, որի հիմնական նպատակը հազվագյուտ, վտանգված կամ անհետացման եզրին գտնվող վայրի կենդանիների առանձին տեսակների պահպանության, քանակի ավելացման, վերարտադրության կազմակերպման (բացառությամբ որսորդական տնտեսությունների), խոցելիության և անհետացման ռիսկերի գնահատման, էկոհամակարգերի վերականգնման արդյունքում վայրի բնություն բաց թողնելը կամ վերաբնակեցնելն է»:
	






Ընդունվել է


	2.Կարգի հավելված 1֊ի 3-րդ կետի 1) ենթակետն առաջարկում ենք վերաշարադրել հետևյալ խմբագրությամբ, «հազվագյուտ, վտանգված կամ անհետացման եզրին գտնվող, տվյալ էկոհամակարգի համար ցուցիչ (ինդիկատոր) հանդիսացող վայրի կենդանիների առանձին տեսակ(ներ)ի մշտադիտարկում (մոնիթորինգ) և ուսումնասիրություններ' էկոհամակարգի ընդհանուր վիճակի և կայունության գնահատման նպատակով»:
	Ընդունվել է


	3. Կարգի հավելված 1-ի 3-րդ կետի 2) ենթակետն առաջարկում ենք վերաշարադրել հետևյալ խմբագրությամբ, «հազվագյուտ, վտանգված կամ անհետացման եզրին գտնվող կամ կենդանական աշխարհի առանձին տեսակների բուծում և վերաբնակեցում (ռեինտրոդուկցիա)' այդ տեսակների պոպուլյացիաների վերականգնման կամ համալրման նպատակով»:
	Ընդունվել է


	4. Կարգի հավելված 2-ի 2-րդ կետն առաջարկում ենք վերաշարադրել հետևյալ խմբագրությամբ. «Գիտահետազոտական նպատակներով վայրի կենդանիների օգտագործումը գիտահեն գործունեություն է, որի նպատակը այդ կենդանիների գիտահետազոտական ուսումնասիրությունների, բացահայտումների, գիտաճանաչողության, ուսումնական, կրթադաստիարակչական, ինչպես նաև վայրի կենդանական տեսակների վարքագծի, միգրացիաների, կենսագործունեության, բազմացման, կենսամիջավայրի հետ Փոխազդեցության, գենոտիպային և ֆենոտիպային փոփոխությունների վերաբերյալ անհրաժեշտ տեղեկատվության ու նյութերի հավաքագրման, պահպանության հիմնական սպառնալիքների վեր հանման, կենսամիջավայրերի պահպանության ամրապնդման ուղղված միջոցառումների իրումնականացումն է»:
	Ընդունվել է


	5.Կարգի հավելված 3-ի 3-րդ կետի 1-ին ենթակետն առաջարկում ենք վերաշարադրել հետևյալ խմբագրությամբ, «եզակի ֆիզիոլոգիական կամ կենսաքիմիական հատկություններ ունեցող որոշ տեսակների օգտագործում վերջիններիս կողմից արտադրվող հակաբիոտիկ հատկություններով օրգանական միացությունների, հակաթույների կամ այլ հատկություններով
 օրգանական նյութերի կենսաբժշկական հետազոտություններ իրականացնելու նպատակով:
6.Կարգի հավելված 3-ի 3-րդ կետի 2-րդ ենթակետն առաջարկում ենք վերաշարադրել հետևյալ խմբագրությամբ. որոշ տեսակների կենդանիների հյուսվածքներում, թույնի մեջ կամ այլ կենսաբանական նյութերում հայտնաբերված կենսաբանորեն ակտիվ միացությունների օգտագործում, դեղանյութեր, ներառյալ հակաթույների, հակաբիոտիկների, ցավազրկողների ստացման և դեղագիտական ուսումնասիրությունների իրականացման նպատակով:
	Ընդունվել է






Ընդունվել է


	7. ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅՈՒՆ
	22.01.2025 թ.

	
	N ԱԱ/04/1521

	Առաջարկում եմ «Բնապահպանական, գիտահետազոտական, կրթական, առողջապահական և վերարտադրության կազմակերպման նպատակներով կենդանական աշխարհի օբյեկտների օգտագործման կարգը սահմանելու մասին» ՀՀ կառավարության որոշմամբ կենդանական աշխարհի օբյեկտների օգտագործման պայմանագրում նախատեսել օգտագործողի կողմից մարդու և կենդանիների համար ընդհանուր հիվանդությունների կանխարգելման պահանջների ապահովման վերաբերյալ դրույթներ։


	Չի ընդունվել է

Առաջարկը սույն կարգի կարգավորման շրջանակներց դուրս է, քանի որ այն վերաբերվում է առողջապահական ոլորտի լիցենզավորված կազմակերպությունների գործունեությանը:
Սույն կարգը կարգավորում է բնությունից վերցրած վայրի կենդանիների կենդանական աշխարհի օբյեկտների օգտագործմանը

	
8.ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	07.03.2025 թ.

	
	N /27.1/10283

	1.Նախագծի N 1 հավելվածի 11-րդ կետի 2֊րդ ենթակետի համաձայն' հայտի մերժման հիմք է հայտ ներկայացրած անձի կողմից փաստաթղթերում առկա թերությունները վերացնելու դեպքում հայտը կրկին ներկայացնելիս թերությունների շտկված չլինելը:
· Քանի որ «թերությունները վերացնելու դեպքում» ձևակերպումից ստացվում է, որ թերությունները վերացված են, իսկ հայտի մերժման հիմքը հենց թերությունների վերացված չլինելն է, գտնում ենք, որ վերոնշյալ ձևակերպումը կարող է հանգեցնել թյուրընկալումների և առաջարկում' «թերությունները վերացնելու դեպքում» բառերը փոխարինել «թերությունների վերացման անհրաժեշտությամբ պայմանավորված» բառերով:
	Ընդունվել է


	[bookmark: _GoBack]2.Նախագծի N 1 հավելվածի 15֊րդ կետով նախատեսվում է, որ Պայմանագիր կնքած կենդանական աշխարհի օբյեկտ օգտագործողները պատասխանատու են բնապահպանական նորմերի ու սահմանափակումների պահպանման և պայմանագրում նշված պայմանների կատարման համար:
Իրավական որոշակիության ապահովման անհրաժեշտությամբ պայմանավորված' գտնում ենք, որ անհրաժեշտ է հստակեցնել, թե պայմանագիր կնքած կենդանական աշխարհի օբյեկտ օգտագործողները բնապահպանական ինչ նորմերի ու սահմանափակումների պահպանման համար են պատասխանատու:
Նշված դիտարկումները տարածվում են նաև մյուս հավելվածների համանման կարգավորումներ նախատեսող կետերի վրա:
	Ընդունվել է

	9. ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	22.04.2025թ.

	
	N  01/9-2/9396

	Դիտողություններ և առաջարկություններ չկան

	-




